
A.L. 25 tal-2009

ORDINANZA DWAR IR-REGOLAMENT TAT-TRAFFIKU
(KAP. 65)

Regolamenti tal-2009 li jemendaw ir-Regolamenti 
dwar Vetturi bil-Mutur (Liċenzi tas-Sewqan)

BIS-SAĦĦA tas-setgħat mogħtija lilu bl-artikolu 54 ta’ 
l-Ordinanza dwar ir-Regolament tat-Traffiku, il-Ministru għall-
Infrastruttura,  Trasport u Komunikazzjoni, wara konsultazzjoni ma’ 
l-Awtorità dwar it-Trasport ta’ Malta, għamel dawn ir-regolamenti 
li ġejjin: -

1.  It-titolu ta’ dawn ir-regolamenti hu Regolamenti ta’ l-2009 
li jemendaw ir-Regolamenti dwar Vetturi bil-Mutur (Liċenzi tas-
Sewqan) u għandhom jinqraw u jinftiehmu bħala ħaġa waħda mar-
Regolamenti ta’ l-2002 dwar Vetturi bil-Mutur (Liċenzi tas-Sewqan), 
hawnhekk iżjed ’il quddiem imsejħa “ir-regolamenti prinċipali”.

2.  Minflok ir-regolament 7 tar-regolamenti prinċipali għandu 
jidħol ir-regolament ġdid li ġej:

7.  Detentur ta’ liċenza tas-sewqan ta’ l-Unjoni 
Ewropea jew ta’ liċenza tas-sewqan Awstraljana maħruġa 
minn xi awtorità li toħroġ il-liċenzi Statali u Territorjali 
Awstraljana, li jkollu r-residenza normali tiegħu f’Malta, 
ikollu dritt jibdel il-liċenza tas-sewqan tiegħu ma’ liċenza 
ekwivalenti Maltija.”.	

		
3.  Minflok it-Tieni Skeda li tinsab mar-regolamenti prinċipali 

għandha tidħol l-Iskeda ġdida li ġejja:

Titolu.

A.L. 191 tal-2002.

Jissostitwixxi 
r-regolament 7 tar-
regolamenti prinċipali.

“Bdil 
tal-liċenza 
tas-sewqan 
maħruġa minn 
Stat ieħor.

Jissostitwixxi
t-Tieni Skeda li tinsab 
mar-regolamenti 
prinċipali.

4.  Minflok in-nota ta’ l-aħħar  li tinsab mat-Tielet Skeda li 
tinsab mar-regolamenti prinċipali għandu jidħol dan li ġej: 

“Vetturi li jintużaw għal testijiet fil-kategoriji B+E, Ċ, 
Ċ+E, Ċ1, Ċ1+E, D, D+E, D1 u D1+E li ma jkunux jissodisfaw il-
kriterji minimi msemmija qabel iżda li jkunu qegħdin jintużaw 
fit-28 ta’ Ġunju, 2008 jew qabel dik id-data, jistgħu jibqgħu 
jintużaw sat-30 ta’ Settembru, 2013. Ir-rekwiżiti relatati mat-
tagħbija li għandha tinġarr minn dawn il-vetturi jidħlu fis-seħħ 
fit-30 ta’ Settembru, 2013.”.

5.  Minnufih wara s-subparagrafu (iii) tal-paragrafu (ċ) tar-
Raba’ Skeda li tinsab mar-regolamenti prinċipali għandu jidħol dan 
li ġej:

Jemenda t-Tielet 
Skeda li tinsab mar-
regolamenti prinċipali.

Jemenda r-Raba’ 
Skeda li tinsab mar-
regolamenti prinċipali.

“(iv)  sewqan bla periklu f’mini fit-toroq.”.

6.  Il-Ħames Skeda li tinsab mar-regolamenti prinċipali 
għandha tiġi emendata kif ġej: 

(a)  minflok is-subparagrafu (a) ta’ paragrafu 1 għandu 
jidħol dan li ġej:

“(a)  Is-sewqan ta’ vettura bi trasmissjoni manwali 
għandu jkun soġġett għal li persuna tgħaddi minn test ta’ 
ħila u mġiba li jsir fuq vettura  bi trasmissjoni manwali. 

Jekk l-applikant jagħmel it-test ta’ ħila u mġiba 
fuq vettura mingħajr pedala tal-klaċċ (jew lever operat 
manwalment għall-kategoriji   A u A1) dan għandu jkun 
reġistrat fuq kull liċenza li tinħareġ fuq bażi ta’ dak it-
test. Liċenzi li jkollhom  din l-indikazzjoni għandhom 
ikunu validi biss għas-sewqan ta’ vetturi mingħajr pedala 
tal-klaċċ (jew lever operat manwalment għall-kategoriji   
A jew A1).

Għall-finijiet ta’ dan il-paragrafu – 

“Vetturi bi trasmissjoni awtomatika” tfisser 
vettura li ma jkollhiex fiha pedala tal-klaċċ (jew 
lever operat manwalment għall-kategoriji   A u 
A1).”;

(b)  fil-partita (viii) tas-subparagrafu (ċ) tal-paragrafu 2, 
minnufih wara l-kliem “ta’ inklinazzjoni” għandha tidħol il-
kelma “mina;”;

(ċ)  fil-partita (viii) tas-subparagrafu (d) tal-paragrafu 3, 
minnufih wara l-kliem “ta’ inklinazzjoni” għandha tidħol il-
kelma “mina;”; u

(d)  fil-partita (viii) tas-subparagrafu (ċ) tal-paragrafu 4, 
minnufih wara l-kliem “ta’ inklinazzjoni” għandha tidħol il-
kelma “mina;”.

7.  Is-Seba’ Skeda li tinsab mar-regolamenti prinċipali 
għandha tiġi emendata kif ġej: 

(a)  minflok is-Subkodiċi Nru. 10.02 taħt il-Kodiċi 10 
għandu jidħol dan li ġej:

Jemenda l-Ħames 
Skeda li tinsab mar-
regolamenti prinċipali.

Jemenda s-Seba’ 
Skeda li tinsab mar-
regolamenti prinċipali.

“10.02  Vetturi mingħajr pedala tal-klaċċ (jew 
lever operat manwalment għall-kategoriji   A u A1)”; u

(b)  minflok il-Kodiċi Nru. 78 għandu jidħol dan li ġej:

“78  Validu biss għal vetturi mingħajr pedala tal-
klaċċ (jew lever operat manwalment għall-kategoriji  A 
u A1)”.




